
SO WAS POLISIE BETROKKE BY

REGSE BOM

Drie lede van die ver-regse Orde Boerevolk (OBV), wat tereg staan op aanklagte van moord
en poging tot moord, Ié op sterwe in dile HF Verwoerd-Hospitaal nadat hulle weke gelede op
’n eetstaking gegaan het. Vandeesweek het getulenis aan die lig gekom dat die drie
beskuldigdes weermag-agente was en dat dle velligheidspolisie by minstens een van die
ontploffings betrokke was. Dit is die eerste keer dat die veiligheidspolisie aktief

betrek word by regse terreur.

JACQUES PAUW en PEARLIE JOUBERT doen verslag

DIE veiligheidspolisie was na bewering saam
met die Orde Boerevolk (OBV) betrokke by
die rekenaarbom in Durban in Oktober ver-
lede jaar waartydens een man dood is.

‘n Woordvoerder van die SA Polisie het
vandeesweek bevestig dat hulle klagtes teen
‘n veiligheidspolisieman ondersoek, maar
dat hy as staatsgetuie gebruik gaan word.
Hulle het geweier om te sé& wat se klagtes
teen hom ondersoek word.

Dié veiligheidspolisieman was deel was .

van die ver-regse groep wat in Oktober
verlede jaar ‘'n pakketbom na ‘n rekenaar-
maatskappy in Durban versend het. Die
polisieman was ‘n lid van die ver-regse OBV-
sel waartoe die drie Pretoriase eetstakers -
Henry Martin, Adriaan Maritz en Lood van
- behoort het. 'n Tweede beweerde
olisie-agent was ook glo aan die sel ver-
nde.

Die eetstakers het die regering vandeesweek
daarvan beskuldig dat hy hoop dat hulle
stilletjies in aanhouding sal sterf om 'n yslike
verleentheid te voorkom rondom die polisie
se Betrokkenheid by die Durban-bom en hul
cie optrede as staatsagente.

Martin, Maritz en Van Schalkwyk staan
tereg op aanklagte van moord en poging tot
moor wat  voortspruit uit twee
bomontploffings in Oktober verlede jaar by
‘n rekenaarmaatskappy in Durban, waarty-
dens ‘n rekenaartegnikus dood Is, en by ‘'n
taxi-staanplek in Bloedstraat in Pretoria
waartydens 12 mense beseer is.

In ‘'n eksklusiewe onderhoud uit hul hospi-
taalbeddens uit saal 12 van die HF Verwoerd-
Hospitaal in Pretoria het die eetstakers, al
drie rekenaardeskundiges, gesé dat hulle die
bom wat in Oktober verlede jaar na Durban
versend is, in opdrag van die Veiligheidspo-
lisie vervaardig het.

Dit het verder aan die lig gekom dat
minstens Maritz en Martin sedert 1982 as
agente van Militére Inligting opgetree het en
onder meer op Frelimo in Maputo gespioe-
neer het terwyl hulle die Mosambiekse rege-
ring se rekenaarstelsel geinstalleer het.

Martin, ‘n Britse burger, was teen druktyd
gister (Donderdag) op die rand van die dood
nadat hy die afgelope 47 dae geweier het om
enige kos in te neem. ‘n Vriend wat hom
Woensdag besoek het, sé hy is besig om in ‘n
koma te verval en kry suurstof. Maritz is al 39
dae sonder kos en Van Schalkwyk, wat reeds
drie hartaanvalle gehad het, is nou 33 dae op
?' eetstaking. Sedert vroeg vandeesweek

rink die drie ook nie meer water nie.

Die veiligheidspolisieman wat as mede-
pligtige in die bomontploffing uitgeken is, is
vandeesweek deur Maritz en een van sy ver-
regse makkers geidentifiseer. Hy is nou by
Polisiehoofkwartier in Pretoria gestasioneer
en is glo 'n opgeleide plofstofdeskundige.

VWBverneem dat die polisieman die rang
van adjudant-offisier bckfce, maar kon dit nie
bevestig nie. Sy pa is 'n baie senior offisier in
die SAP.

VWB het verder vasgestel dat die poli-
sieman, die polisie-agent en Van Schalkwyk
in Oktober verlede jaar die bom - wat in 'n

Dle twea polisle-sketse van twee vermeende bomplanters wat In Oktober verlede jaar ‘n pakketbom by ‘n
versendingsmaatskappy aan die Oos-Rand afgelewer het. Voigens VWB sae Inligting Is dié sketse ‘n 95 parsent

g" van die vaeilig

rekenaar versteek was - by die versen-
dingsmaatskappy Fastlane in [sando, Johan-
nes%urg afgelewer het vir versending na
Durban.

‘n Werknemer van dié maatskappy, wie se
naam bekend is maar om veiligheidsredes
nie genoem word nie, het volgens VWB se
inligting kort na die ontploffing by ‘n polisie-
uitkenningsparade in Pretoria positief uitgeken
as dil;: persoon wat die bom aan hom corhan-
dig het.

'gn Woordvoerder van die SA Polisie het
bevestig dat klagte teen die polisieman
ondersoek word. Hy is is steeds ‘n lid van die
polisiemag, maar is ontneem van sy poli-
siemagte, Dit is egter onbekend hoekom hy
nie saam met sy regse kamerade in hegtenis
geneem is nie.

‘n Regse makker en vertroueling van die
drie eetstakers het vandeesweek aan VWB
bevestig dat die polisieman deel was van die
OBV-sel wat 'nterreurveldtog teen die reger-
ing en swartmense beplan het. Hy het verder
bevestig dat Maritz en Martin vroeér as
staatsagente opgetree het.

Dié persoon is na die ontploffing twee keer
deur die polisie aangehou en ondervra ron-
dom sy eie betrokkenheid by die

bomontploffings en is as staatsgetuie ged--

agvaar om teen sy makkers te getuig. Hy is
aanvanklik daarvan verdink dat hy die plofstof
vir die bom ontvang het.

Hy het verder onthul dat die sel onder meer
beplan het om die minister van Buitelandse
Sake, Pik Botha, te vermoor. Volgens dié
plan sou die polisieman die spesiale roepkode
waarmee wagte voor Botha se huis afgelos
envervang word, vir die sel uitvind. Die twee
wagte sou deur lede van die OBV, aangetrek
in polisie-uniform en gewapen met haelgew-
ere, deur middel van die regte roepkode
afgelos word waarna die minister vermoor
sou word.

Die eetstakers se prokureur, Wim Cor-
nelius, het op navraag van VWB bevestig dat
hy oor inligting beskik dat sy kliénte as
agente van die staat opgetree het, maar gesé
dat hy ‘n eed van geheimhouding afgelé het

p en sy agent.
en nie kommentaar kan lewer nie.

Maritz en Martin - wat oor die afgelope tien
dae by twee geleenthede oor hul rol as
staatsagente gepraat het, sé&: “Ons is op ‘n
eetstaking uit protes teen die regering se
onregverdige behandeling van sy agente.
Ons is vir jare deur die regering betaal vir
hoogs geheime inligting wat ons verkry het
uit plaaslike en internasionale rekenaar-
netwerke wat ons ontwerp, geinstalleer en
herstel het.”

Cormelius het bevestig dat hy vandeesweek
desperaat probeer het om 'n afspraak met
Staatspresident FW de Klerk en die minister
van Justisie, Kobie Coetsee, te kry ten einde
hulle in kennis te stel van sy kliénte se
betrokkenheid by die Veiligheidsmagte en
veral die Veiligheidspolisie se rol in die
Durbanse bomontploffing. Teen druktyd het
h?l nog nie ‘n afspraak gekry nie. Cornelius
glo dat sy klignte vir politieke vrywaring
kwalifiseer.

Die eetstakers se aansoeke om politieke
viywaring is reeds voor die Komitee vir
Vrywaring, wat onderneem het om spesiale
aandag daaraan te gee.

Teen Woensdagaand, verneem Vrye
Weekblad, het die eetstakers ‘n aansoek voor
regter Solomon van die Komitee gebring ten
einde toestemming te kry om hulle deur ‘'n
private dokter te laat ondersoek. Daar bestaan

lo ongelukkigheid oor die drie se mediese
gchange[lng en verslae oor hul toestand.

‘'n Woordvoerder van die Departement van

Korrektiewe Dienste het dié week gesé die
regses se cetstaking sal nie die uitslag van die
advieskomitee op vrywaring beinvloed nie.
Die woordvoerder het gesé daar kan nie van
die regering verwag word om dié mense te
vrywaar teen vervolging “omdat hulle opset-
lik hul lewens en gesondheid in gevaar stel
nie”.
Volgens die departemente van Justisie en
Korrektiewe Dienste sal die drie regses se
aansoek om vrywaring op 27 Augustus aange-
hoor word - teen daardie tyd sal Martin reeds
51 dae lank op sy eetstaking wees, Maritz 43
dae en Van Schalkwyk 37 dae.

‘Ons was
staatsagente’
- Eetstakers

DIE ver-regse eetstakers Adriaan Maritz,
Lood van Schalkwyk en Henry Martin het
in ‘n eksklusiewe onderhoud uit hul hospi-

-taalbeddens in die HF Verwoerd-Hospitaal

in Pretoria beweer dat hulle etlike jare as
staatsagente opgetree het en die regering
van waardevolle inligting voorsien het.

Die eetstakers, wat as rekenaar-konsul-
tante gewerk het, het sedert die vroeg tag-
tigerjare as agente vir Militére Inligting
opgetree totdat hulle in die laat tagtigerjare
by die Orde Boerevolk aangesluit het,
beweer hulle in die onderhoug. Hulle het
elkeen sowat R2 000 per maand as agente
van MI ontvang.

Hulle beweer onder meer:

* ‘n “Groot aantal regses” wat tans in
polisie-aanhouding is, is lede van die koverte
Burgerlike Samewerkingsburo (BSB).

* Hulle het die Frelimo-regering in Mo-
sambiek se rekenaarstelsel help installeer
en zglerna die Suid-Afrikaanse regering
van die nodige kodes voorsien om insae in
dié rekenaar te kry. Op die rekenaar was
byvoorbeeld inligting wat bewys het dat
onderwyl die SA regering die hawe in
Maputo help herstel en opgradeer het, hy
terselfdertyd twee viiegtuigvragte vol wapens
na Renamo versend het.

* Hulle het ‘n smeerpamflet in April
verlede jaar in Soweto versprei waarin
Allan Boesak en Winnie Mandela belaster
is. Volgens Maritz het hy self dié pamflette
opgestel in opdrag van Militére Inligting.
Dié pamflette is glo onder die naam
“Philemon Dladla” versprei en is aan geen
spesifieke organisasie verbind nie. Volgens
Maritz was die taalgebruik in dié pamflette
“Zoeloe\lnkatha georiénteerd” terwyl ander
pamflette “PAC georiénteerd” was.

'‘n ANC-woordvoerder het by navraag
gesé dat sodanige pamflet wél in Soweto
versprei is.

* Dat die Sentrum vir Afrika-Studies aan
die Euduardo Mondlane-Universiteit in
Maputo in 1988 deur 'n lid van die BSB
geinfiltreer is. Die BSB-operateur het vol-
gens Maritz inligting van die Sentrum se
rekenaar gedupliseer en na Suid-Afrika vir
ontleding versend.

Dié sentrum is dieselfde sentrum waar
Ruth First gewerk en in Augustus 1982 deur
‘n briefbom opgeblaas is. Albie Sachs, wat
vir First by dié sentrum opgevolg het, is in
April 1988 tydens ‘n motorbom-ontploffing
ernstig beseer. Die opvolger van Sachs aan
dié sentrum was Rob Davies wie se naam
op. 'n moordlys van die BSB gevind is.

* Maritz beweer dat hy in April verlede
jaar vir die BSB gewerf is. Volgens Maritz is
die “helfte” van die vyftien regses wat tans
in aangehouding is, “BSB-operateurs”. Hy
sé ook dat die BSB “steeds in opdrag van
Militére Inligting optree” en dat hy in “April
1990 deur ‘n BSB-offisier wat bekend staan
as Meneer Sting” gewerf is.

* Militére Inligting werf aktief regses vir
die uitvoering van operasies. Volgens Maritz
maak MI gebruik van regses omdat dit dan
makliker is vir die “owerhede om hulself te
distansieér” indien hulle vitgevang word.

* Maritz sé in sy onderhoud dat hy oor
inligting beskik dat buitelandse wapens via
Suid-Afrika aan Iran verkoop word. Hy s&
hy het in 1986 ‘n vergadering met die
joernalis Chris Marais belé om dié¢ inligting
aan hom te verkoop.

Chris Marais, die redakteur van die
tydskrifte Excellence en Living, het beves-
tig dat hy in die laaste helfte van 1986 ‘'n
vergadering met twee mans in die New
Union-Hotel in Pretoria gehad. Die twee
mans het vals name gebruik.

Hulle het die vergadering met Marais,
wat toe Transvaalse redakteur van Scope
was, belé om 'n storie aan hom te verkoo
oor Amerikaanse wapentuig wat via Suid-
Afrika na Iran gesmokkel word. Die twee
mans het probeer om die inligting aan
Marais te verkoop vir “sowat R50 000”.
Hulle het beweer dat hulle oor dokumen-
tasie beskik wat hulle aan hom sou corhan-
dig sodra hy hulle betaal het. Hulle wou die
land daarna so vinnig moontlik verlaat.

VRYE Weekblad het vandeesweek die getuienis
rondom die beweerde betrokkenheid van ‘'n
polisieman en ‘n polisie-agent by ‘n terreur-
aanslag van ‘n sel van die Orde Boerevolk
(OBV), gerekonstrueer. Een van die poli-
siemanne is volgens 'n woordvoerder van die
SA Polisie tydelik van sy pligte onthef hangende
‘n ondersoek. -

Die sel van die OBV wat vir die ontploffing
by die PC-Plus-maatskappy in Durban be-
trokke was, het bestaan uit die Veiligheidspo-
lisieman, een van sy vetrouelinge wat glo ‘n
polisie-agent is, en die drie ver-regses, dr
Lood van Schalkwyk, Adriaan Maritz en Henry
Martin. Maritz, Van Schalkwyk en Martin is al
drie rekenaardeskundiges.

Die sel, wat in 1990 gestig is, het gereeld in
die Brits-omg:wing vergader, waar die poli-
sieman bl ar gestasioneer was,

In Oktober 1990 het een van die sel-lede 'n
telefoonoproep gemaak na die 23-jarige
Nicholas James Cruse, rekenaartegnikus van
PC-Plus, en gereél dat ‘'n gebreekte rekenaar
na hom gestuur word.

Die sel het inligting via die polisieman
ontvang dat PC-Plus werk vir die ANC, Black
Sash en verskillende vakbonde gedoen het.
Verskeie lede van die End Conscription
Campaign werk by dié maatskappye. Maritz
beweer dié teiken is deur die Veiﬁgheidspo—
lisie vitgewys en dat die plofstof van die SAP
afkomstig was.

Die bom, wat in ‘n rekenaar versteek is, is
glo deur Maritz en die polisieman - wat ‘'n
opgeleide plofstofdeskundige is - vervaardig
en Van Schalkwyk het die adres op die
pakket aangebring.

Maritz beweer die twee bomontploffings is
in opdrag van die Veiligheidspolisie uitgevoer
en dat Militére Inligting ook by dié operasies
betrokke was. Na bewering is ‘n groot aantal
werknemers by die PC-Plus-maatskappy oud-
sowel as huidige lede van die End Conscrip-
tion Campaign. Maritz het gesé die bom is na
PC-Plus gestuur omdat dit die “senusentrum
van Operasie Vula” gevorm het.

Die pakket is die oggend van 1 Oktober
1990 deur Van Schalkwyk, die polisieman en
sy agent, vanaf Brits na Johannesburg geneem
waar dit by die ontvangsdepot van Fastlane

hulself aan mekaar vasgeketting by dle Ingang van dle poliste-hoofkantoor. (Foto: Kate Thornycroft)

POLISIE EN VER-REGSES HET GLO SAAMGEWERK

Bloedstraat In Pretorta, waar 'n bom In Augustus verlede jaar ontplof en twaalf mense besoer het.

DIé bom Is na bewerlng deur ‘n sel van die

ogse Orde

geplant. Die ts

nou op ‘n eetstaking. (Foto: Rapport)

Freight in Isando afgelewer is.

Fastlane Freight het die pakket op die
oggend van 2 Oktober 1990 by PC-PK.\s in
Durban afgelewer, waar Cruise opgeblaas is
toe hy die Cﬁakkle wﬁmaak‘ Die pakket was
vir sy aandag gemerk.

Op 9 Oktober verlede jaar het The Citizen
polisie-sketse van twee mans in hul vroeé
twintigs geplaas. Volgens Maritz is dié sketse
‘n “95 persent akkurate” voorstelling van die
polisieman en sy agent. .

Die mans het die pakkie afgelewer enin ‘n
Volkwagen Golf CXL met 'n Transvaalse
registrasienommer weggery. Volgens die
polisie was een van die mans blonde “22 of
23 jaar oud, ongeveer 1,78m lank, goed-
gebou met blou o en ‘n skoongeskeerde
gesig”. Hy het Afrikaans gepraat en denims,
‘n T-hemp en tekkies gedra.

Sy makﬁer, ‘n donkerkop-man, is as tussen
20 en 21 jaar oud, ongeveer 1,7m lank, goed
gebou, en ongeveer 70kg in gewig bes%(ryf
Hy het na bewering kort hare en donker

gelaatstrekke. Volgens die polisie was hy in
‘n denim, rooi T-hemp en blou hardloopskoene
geklee. Bes| ings deur werknemers by
Fastlane na die ontploffing kom met bo-
genoemde beskrywings ooreen.

Adriaan Maritz, wat blykbaar saam met die
polisieman betrokke was by die maak van
die bom, is op 12 November verlede jaar met
Henry Martin en Lood van Schalkwyk in
hegtenis geneem in verband met dié
bomontploffing. Hulle word ook van die
Bloedstraat-bomontploffing in Pretoria in
Augustus verlede jaar verdink waarin 12
mense beseer is.

Die drie verdagtes het glo tydens on-
dervraging die naam van die polisieman en
sy agent aan die polisie se ondersoel tes
verskaf.

Volgens VWB se inligting is die polisieman
op 'n uitkenningsparade deur 'n werknemer
van die versendings-maatskappy as een van
die afsenders ge‘idsemjﬁseer.

‘n Woordvoerder van die Ministerie van

Vrye

g van die drie

Wet en Orde, kapt Craig Kotze, het by
navraag bevestig dat die SA Polisie 'n beweerde
misdaad teen die polisieman ondersoek, maar
geweier om te sé wat die beweerde misdaad
of ondersoek behels. Volgens Kotze is hy van
sy pligte onthef, maar is steeds 'n lid van die
SAP.

Kotze het gesé die polisieman was “ten tye
van sy ontslag ‘n speurder by die Sentraal-
polisiestasie in Pretoria”, Hy wou nie s& waar
die polisieman gestasioneer was voordat hy
na Pretoria gekom het nie. Navraag by die
Brits-polisiekantoor het egter bevestig dat
die beweerde bomplanter aan dié polisiesta-
sie verbonde was,

‘n Lid van die polisiestasie het aan VWB
bevestig dat die polisieman “te Brits gesta-
sioneer was, maar dat hy ‘n paar maande
gelede, dalk in Desember verlede jaar,” daar
weg is. Brits-polisickantoor het ook aan
VWB gesé “hulle dink hy is na die Veiligheid-
shoofkantoor of polisie-hoofkantoor in Pre-
toria oorﬁeplaas”.

‘n Werknemer van Fastlane Domestic and
International Express het vandeesweek by
navraag gesé “sy onthou dat ‘n pakkie afge-
lewer is by hul maatskappy en dat dié pakkie
toe blykbaar 'n bom was.”

Sy het ook gesé dat “iemand deur een van
hul werknemers op ‘n identifikasie-parade
uitgeken is". Die maatskappy se
bedryfsbestuurder, Mark Collin, het egter
gesé “hy weet niks van die hele affére af nie”.

Maritz, wat met ‘n Britse vrou getroud is, is
vandeesweek deur 'n regse makker as “su-
per-intelligent” beskryf. Sy politiek word as
“Facisties en anti-Joods” beskryf en hy het glo
‘n obsessie met die “internasionale geldmag”.
Hy is ‘n bedrewe skut wat in 1981 twaalfde
geéindig het in die Weéreld Praktiese Pis-
toolskiet-kampioenskappe.

Hy is vir 123 dae onder Artikel 29 van die
Wet op Binnelandse Veiligheid aangehou en
het vandeesweek beweer hy en sy makkers
is wreed deur hul ondervraers gemartel.
Hulle het onder meer beweer dat hulle slegs
sewe keer in 14 dae geéet het. Skerp ligte is
glo vir dae lank op hulle geskyn. Hulle
beskryf hul beweerde marteling as meer
“geestelik” as “fisies”.

